Cofnodion Cyfarfod Misol Cyngor Cymuned Llanedi a gynhaliwyd ar nos Lun y 5ed o Orffennaf, 2010 yn Neuadd y Pentref, Tycroes

Yn bresennol:      Y Cynghorydd G.B. Thomas (Cadeirydd).
                              Y Cynghorwyr D.M. Davies, Mrs. J.L. Downes, D.M. Davies,

      R.B. Evans, Mrs. H.M. Funnell, J.L. Griffiths, 
      Mrs. R.W.M. Higgins, S.W. Higgins, R.C. Roberts, 

      Mrs. B. Thomas. 

                              Mr. O.J. Jones (Clerc).

      1.     Ymddiheuriadau am Absenoldeb

      Ymddiheurodd y canlynol am fethu bod yn bresennol yn y Cyfarfod:-

Y Cynghorwyr D.T. Enoch, W.A. Evans, J.T. Jones, S.J. Lloyd-Janes, 

A.W. Richards.
Mr. E.H. Jones (Tirfesurydd).
2.     Materion Personol y Cadeirydd

(a)  Dywedodd y Cadeirydd, y Cynghorydd G.B. Thomas, ei fod ef, ynghyd â’i gydweddog, Mrs. M. Thomas, wedi cynrychioli’r Cyngor yng Ngharnifal Pontarddulais a’r Hendy a’u bod wedi bod yn feirniaid ar gyfer y gystadleuaeth addurno ffenestri cyn hynny.  Roedd yn deall y bu’n ddigwyddiad llwyddiannus arall. 

Dywedodd y Cynghorydd Thomas hefyd nad oedd wedi gallu derbyn gwahoddiad i fynd i Noswaith Goffi a Raffl Cymdeithas Cyfeillion Ysbyty Cwm Aman, ond iddo roi cyfraniad priodol allan o Lwfans y Cadeirydd.

Dywedodd yr Is-gadeirydd, y Cynghorydd D.M. Evans, ei fod wedi cynrychioli’r Cyngor yng Ngwasanaeth Dinesig Cyngor Tref Rhydaman, o ganlyniad i absenoldeb y Cadeirydd, ac iddo dderbyn croeso cynnes.

(b)  Gosododd y Clerc ger bron y Cyngor lythyr gan Gyngor Tref Llanelli yn gwahodd cynrychiolwyr y Cyngor i fynychu Gwasanaeth Dinesig y Maer yng Nghapel Als, Llanelli ar ddydd Sul, yr 11eg o Orffennaf 2010.  Roedd y Cadeirydd yn flin i ddweud na fyddai’n medru mynd.  Dywedodd y Cynghorwyr R.C. Roberts a Mrs. B. Thomas y byddent, fod bynnag, yn mynychu’r gwasanaeth dan eu henwau eu hun.

PENDERFYNWYD y dylai’r Cyngor gael ei gynrychioli yn y Gwasanaeth uchod gan y Cynghorwyr R.C. Roberts a Mrs. B. Thomas.

      3. 
   Cadarnhau’r Cofnodion
PENDERFYNWYD cadarnhau ac arwyddo Cofnodion Cyfarfod Misol Cyngor Cymuned Llanedi a gynhaliwyd ar yr 2il o Fehefin 2010.

      ARIAN      

      Derbyniadau

      4.     Derbyniadau

 
Nid oedd y Clerc wedi derbyn unrhyw dderbyniadau.

      NODWYD.
      Taliadau

      5.     Taliadau

(a)  PENDERFYNWYD cymeradwyo gweithredoedd y Clerc i wneud y taliad canlynol:-

Fuse Marketing Limited - £337.81

(b)  PENDERFYNWYD gwneud y taliadau canlynol:-

SET Swansea Ltd. - £20.84

SET Swansea Ltd. - £54.93

R.A. Ure & Co. - £58.75

SWALEC - £8.64

Second Life Products Wales Ltd. - £376.00

Helen E. Jones - £558.75

6.     Cyflogau a Lwfans y Swyddogion
Cadarnhaodd y Clerc, ar ran ei hun a’r Tirfesurydd (nad oedd yn bresennol yn y Cyfarfod), bod y cynnig a wnaethpwyd iddynt gan y Cadeirydd yn dilyn y Cyfarfod Arbennig ar yr 23eg o Fehefin 2010 o ran cyflogau’r swyddogion, a fyddai’n dod i rym o’r 1af o Ebrill 2009, a’r lwfans, a fyddai’n dod i rym o’r 1af o Ebrill 2010, yn dderbyniol i’r ddau ohonynt. 
NODWYD.

      ADLONIANT A HAMDDEN

      Mannau Amwynder
      7.     Gwaith Tirweddu 2010-2011

O ran y wybodaeth yn Adroddiad ysgrifenedig y Tirfesurydd parthed y gwaith i’w ymgymryd ag ef yn yr ardal o gwmpas tŵr y cloc yn Nhycroes a gosod bin sbwriel ym mynwent Yr Hen Gapel – 

      NODWYD.

      8.     Parc y Fferws, Tycroes – Bioamrywiaeth

Rhoddodd y Clerc adroddiad byr ar gyflwyniad gan Ms. Isabel Macho,
 Swyddog Bioamrywiaeth yr Awdurdod Sir, yn Neuadd Tymbl, Tymbl, yr oedd wedi mynychu ar ran y Cyngor (oedd yn ychwanegol i’r Cyflwyniad ar Hawliau Tramwy Cyhoeddus, a fyddai’n trafod yn hwyrach yn y Cyfarfod).  Rhoddwyd amlinelliad o’r gwaith sydd wedi ei wneud gan yr Adran Gadwraeth parthed bioamrywiaeth yn ogystal â chrynodeb o ymrwymiadau’r Cyngor o dan Ddeddf yr Amgylchedd Naturiol a Chymunedau Gwledig 2006.  Yn rhinwedd adran 40(1) y Ddeddf, “Dylai pob awdurdod cyhoeddus, wrth gyflawni eu swyddogaethau roi sylw, i’r graddau y mae hynny’n gyson â chyflawni’r swyddogaethau hynny’n briodol, i bwrpas diogelu bioamrywiaeth.”   

Roedd yn amlwg fod gan y dyletswydd yma effaith ar y gwaith tirweddu sydd yn cael ei wneud yn flynyddol gan y Cyngor ac roedd Mr. Jones wedi meddwl y byddai Parc y Fferws (gan fod ganddo ardal fawr laswelltog) yn lleoliad delfrydol ar gyfer gosod cynllun bioamrywiaeth arbrofol.  Roedd, felly, wedi trefnu (o ganlyniad i absenoldeb y Tirfesurydd) i gwrdd â Ms. Isabel Macho ar y safle i gael trafodaeth ragarweiniol. 

Mynegodd rhai o’r aelodau eu pryderon y byddai cynllun o’r fath yn ymyrryd ag un o brif bwrpasau’r parc, sef, rhoi ardal i bobl ifanc fwynhau chwarae pêl.  Er hyn, roedd y Clerc yn sicr y byddai hyn yn cael ei ystyried a phwysleisiodd y byddai unrhyw gynlluniau a fyddai’n dyfod o’r cyfarfod cynlluniedig yn dibynnu ar gymeradwyaeth y Cyngor ym mhob achos.

PENDERFYNWYD cymeradwyo gweithred y Clerc i drefnu’r Cyfarfod Safle uchod ac y dylid aros am adroddiad pellach gan y Clerc (neu’r Tirfesurydd).

      Llwybrau Troed

      9.     Cyngor Sir Caerfyrddin – Cyflwyniad Hawliau Tramwy Cyhoeddus 
Rhoddodd y Clerc adroddiad byr ar y cyflwyniad uchod a roddwyd gan Mr. Eirian James, Rheolwr Cefn Gwlad – Hamdden a Mynediad yr Awdurdod Sir yn Neuadd Y Tymbl, Y Tymbl, yr oedd wedi mynychu ar ran y Cyngor gyda’r Cynghorydd Sir S.J. Lloyd-Janes.  Rhoddwyd golwg cyffredinol o waith yr Uned Cefn Gwlad  Hamdden a Mynediad, yn ogystal â diweddariad (yn unol â’r newidiadau diweddar) am sut y byddai rhwydwaith hawliau tramwy Sir Gaerfyrddin yn cael ei rheoli yn y dyfodol.  Hefyd, cyflwynwyd y Parcmyn Cefn Gwlad newydd.

Atgoffodd Mr. Jones yr Aelodau fod y Cyngor wedi penderfynu cadw ei gyfrifoldeb am gynnal a chadw llwybrau troed yn ei ddalgylch yn gymharol ddiweddar.  Er hyn, roedd yn teimlo, o ganlyniad i’r newidiadau a grybwyllwyd yn y cyflwyniad, efallai y byddai’r Cyngor yn dymuno adolygu’r penderfyniad. Am y rheswm hwnnw, roedd wedi trefnu (o ganlyniad i absenoldeb y Tirfesurydd) i gael trafodaeth bellach gyda Mr. Eirian James i sicrhau y byddai’r holl wybodaeth berthnasol ar gael i’r Cyngor.

PENDERFYNWYD y dylid aros am adroddiad pellach gan y Clerc (neu’r Tirfesurydd).

      10.     Gordyfiant ar y Llwybrau Troed

      Soniwyd bod llystyfiant oedd wedi gordyfu yn effeithio ar rai llwybrau troed.

      PENDERFYNWYD y dylid tynnu sylw’r Tirfesurydd at y mater.

Cymerodd y Clerc y cyfle i atgoffa Aelodau mai’r ffordd fwyaf effeithlon o ddelio â materion o’r math yma oedd trwy ddefnyddio’r Ffurflenni Cyfeirio yr oeddent wedi derbyn. 
      NODWYD.

      Mannau Chwarae

      11.     Parc Yr Hendy

(a)  Hysbysodd y Clerc y Cyngor bod Cyfarfod Safle wedi ei drefnu gyda Mr. Eirian James, Rheolwr Cefn Gwlad Hamdden a Mynediad yr Awdurdod Sir ac y byddai ef (o ganlyniad i absenoldeb y Tirfesurydd) a’r Cynghorydd Sir S.J. Lloyd-Janes yn mynychu’r cyfarfod er mwyn trafod cynnydd Cyfnod I y cynllun i ail-ddatblygu Parc Yr Hendy.

PENDERFYNWYD aros am adroddiad pellach gan y Clerc (neu’r Tirfesurydd).

(b)  Hysbysodd y Clerc y Cyngor ei fod hefyd yn bwriadu trafod gyda Mr. Eirian James yn y Cyfarfod Safle uchod y mater o’r gwaith hanfodol ar lan yr afon ym Mharc Yr Hendy.

PENDERFYNWYD aros am adroddiad pellach gan y Clerc (neu’r Tirfesurydd).

(c)  Dywedodd y Clerc (ar ran y Tirfesurydd) ei fod yn aros i’r biniau sbwriel ychwanegol a archebwyd ar gyfer Parc Yr Hendy i gyrraedd.

      PENDERFYNWYD aros am adroddiad pellach gan y Tirfesurydd.

(d)  Dywedodd y Clerc fod y gwaith o ddrafftio’r cynnwys ar gyfer y plac a’r hysbysfwrdd i’w godi wrth y gofeb ym Mharc Yr Hendy i’r trigolion lleol oedd wedi adeiladu’r pwll oedd erbyn hyn wedi ei ddymchwel yn mynd yn ei flaen. 

PENDERFYNWYD aros am adroddiad pellach gan y Clerc.

(e)  Tynnwyd sylw at y broblem barhaol o faeddu ci ym Mharc Yr Hendy a llefydd eraill.

      PENDERFYNWYD cadw golwg ar y mater.

      Clybiau Chwaraeon

      12.     C.R. Tycroes – Cymorth Ariannol Ychwanegol
O ran y datganiad yn Adroddiad ysgrifenedig y Cyngor yn sôn y byddai’r hysbysfwrdd yn cydnabod cyfraniad y Cyngor i gost y cynllun draenio ar faes Clwb Rygbi Tycroes yn cael ei osod ymhen ychydig ddiwrnodau -

      PENDERFYNWYD aros am adroddiad pellach gan y Tirfesurydd.

      13.     Clwb Criced Yr Hendy – Cymorth Ariannol Ychwanegol
      Nid oedd unrhyw wybodaeth newydd i’w rhannu parthed yr ariannu ar gyfer y gwaith draenio hanfodol ar Faes Criced Yr Hendy.

      PENDERFYNWYD cadw golwg ar y mater.

      14.     Cymdeithas Chwaraeon Rhydaman – Cynllun Cymunedol ar Faes     

                Chwaraeon Rhydaman a Chymdeithas Chwaraeon Llanedi 

(a)  Cyflwynodd y Clerc adroddiad am Gyfarfod Cyntaf Pwyllgor Rheoli Cymdeithas Chwaraeon Llanedi yng Nghlwb Rygbi Yr Hendy ar y 15fed o Fehefin 2010 a fynychwyd gan y Cadeirydd, y Cynghorydd S.W. Higgins, y Cynghorydd Sir S.J. Lloyd-Janes a’r Clerc.  Cafodd Swyddogion y Pwyllgor eu hapwyntio a chafwyd trafodaeth ragarweiniol o Gyfansoddiad y Gymdeithas a materion trefniadol eraill.  Roedd bwriad i gynnal Cyfarfod arall o’r Pwyllgor Rheoli yn hwyrach ym mis Gorffennaf a byddai Cyfansoddiad Drafft yn cael ei ystyried (ymhlith pethau eraill).

PENDERFYNWYD y dylid aros am adroddiad pellach gan y Clerc yn dilyn Cyfarfod nesaf Pwyllgor Rheoli’r Gymdeithas. 

      (b)  Soniodd y Clerc iddo ymgynghori gyda chynrychiolwyr y clybiau chwaraeon yn y Cyfarfod Pwyllgor Rheoli parthed y buddion yr oeddent yn disgwyl cael o’r ysgubor ymarfer arfaethedig a fyddai’n cael ei adeiladu gan Gymdeithas Chwaraeon Rhydaman.  Roedd angen y wybodaeth yma er mwyn helpu’r Cyngor i ystyried y cais gohiriedig am gymorth ariannol oedd yn gysylltiedig â’r adeilad hwnnw.  Roedd cynrychiolwyr y clybiau’n cytuno’n unfrydol ei fod yn annhebygol y byddai eu clybiau yn buddio’n ormodol o’r ysgubor ymarfer gan ei fod yn amhosib bodloni gofynion holl glybiau’r ardal ar yr amseroedd hyfforddi gorau posib.

      PENDERFYNWYD peidio rhoi grant i Gymdeithas Chwaraeon Rhydaman.

 
PRIFFYRDD A DIOGELWCH AR Y FFYRDD

 
Diogelwch ar y Ffyrdd

      15.     Cynlluniau Tawelu Traffig

Yn dilyn y datganiad yn Adroddiad ysgrifenedig y Tirfesurydd ei fod wedi derbyn y data gan yr Awdurdod Sir yn deillio o’r ymarfer monitro cyflymder ar Heol y Parc, Yr Hendy, gosodwyd y wybodaeth ger bron yr Aelodau.  Dangoswyd bod cyflymder y cerbydau yn y man hwnnw wedi disgyn yn dilyn gosod y twmpath cyntaf (Cyfnod I y cynllun tawelu traffig oedd wedi ei ddylunio).

Yna cafwyd trafodaeth yn sôn am osod dau dwmpath arall (Cyfnodau II a III y cynllun uchod).  Dywedodd y Clerc fod y Cynghorydd Sir S.J. Lloyd-Janes wedi cynnig y byddai efallai’n bosib derbyn cyfraniad i’r gost gan ddatblygwr cyn safle Griffiths Pallets.

PENDERFYNWYD cymryd y camau angenrheidiol, mewn partneriaeth â’r Awdurdod Sir, i fwrw ymlaen naill ai â Chyfnod II neu III y cynllun tawelu traffig uchod (neu, yn ddelfrydol, y ddau).

      16.     Materion Diogelwch ar Heol y Fforest a Sgwâr y Black Horse, 
                Yr Hendy

Unwaith eto, nid oedd unrhyw wybodaeth newydd i’w rhannu parthed y materion uchod.      

      PENDERFYNWYD y dylai’r Cyngor barhau i aros am ganlyniadau’r ymarfer monitro cyflymder ar Heol Y Fforest a hefyd gwybodaeth bellach o’r Awdurdod Sir parthed y cynigion ar gyfer Sgwâr y Black Horse o ystyried y datblygiad arfaethedig ym Mhontarddulais.

      17.     Goleuadau Traffig ar Gyffordd y Draffordd, Yr Hendy
O ran y datganiad yn Adroddiad ysgrifenedig y Tirfesurydd yn sôn nad oedd ganddo wybodaeth bellach i rannu parthed y broblem ymddangosiadol gyda’r goleuadau traffig yn y man uchod - 

      PENDERFYNWYD y dylai’r Tirfesurydd fynd ar ôl y mater gyda’r Cyngor Sir.

      Cysgodion Bws
18.     Cysgodion Bws yn Y Fforest a Llanedi

Yn dilyn y wybodaeth yn Adroddiad ysgrifenedig y Tirfesurydd bod dyfynbrisiau wedi eu gwahodd ar gyfer paentio cyfanswm o dri arhosfan bws yn y lleoliadau uchod, gosododd y Clerc (o ganlyniad i absenoldeb y Tirfesurydd) ger bron y Cyngor y dyfynbrisiau a dderbyniwyd.

PENDERFYNWYD y dylid cyflogi Mr Geraint Rhys Thomas i ymgymryd â’r gwaith.

19.     Arhosfan Bws ar Sgwâr y Black Horse, Yr Hendy

Tynnwyd sylw’r Cyngor at gyflwr brwnt yr arhosfan bws yn y lleoliad uchod.

PENDERFYNWYD y dylid cyfeirio’r mater at y Tirfesurydd er mwyn iddo allu ei ystyried.

Unwaith eto, atgoffodd y Clerc yr Aelodau ei fod yn ddymunol iddynt ddefnyddio’r Ffurflenni Cyfeirio a roddwyd.

NODWYD.


STRATEGAETH GYMUNEDOL  


Neuaddau Cymunedol
20.     Neuadd y Pentref, Tycroes

Nid oedd unrhyw wybodaeth newydd i’w chyflwyno parthed y cais am grant ar gyfer y gwelliannau arfaethedig i’r neuadd uchod.

PENDERFYNWYD cadw golwg ar y mater.

21.     Aelwyd yr Urdd, Hendy   
Nid oedd unrhyw wybodaeth newydd i’w chyflwyno parthed y cais am do newydd ar gyfer y neuadd uchod.  
PENDERFYNWYD cadw golwg ar y mater.

(Mynegodd y Cynghorwyr R.C. Roberts, Mrs. B.Thomas a G.B. Thomas ddiddordeb.)

      22.     Ysgolion Cymunedol

Gosododd y Clerc ger bron y Cyngor lythyr a dderbyniwyd gan Mr. Robert Sully, Cyfarwyddwr Adran Addysg a Phlant yr Awdurdod Sir mewn ymateb i wahoddiad y Cyngor i’r Awdurdod ystyried yn ddifrifol adeiladu ysgol newydd yn Yr Hendy a fyddai’n cynnwys cyfleusterau sylweddol ar gyfer eu defnyddio ar y cyd gyda’r gymuned gyfan.

Cyfeiriodd y llythyr at Raglen Moderneiddio Addysg (RhMA) y Cyngor Sir, oedd yn bwriadu rhoi i bob ysgol yn Sir Gaerfyrddin y cyfleusterau ar gyfer dysgu’r cwricwlwm yn yr 21fed ganrif, a’r cynnydd arbennig o ran gweithredu’r rhaglen trwy drin y mater o ariannu mewn ffordd arloesol.  Roedd yr RhMA gwreiddiol wedi cynnwys ailwampio priodol yn Ysgol Yr Hendy ond erbyn hyn, roedd adolygiad sylfaenol o’r RhMA yn cael ei gynnal.  Roedd y cynigion ar gyfer Ysgol Yr Hendy yn cael eu hadolygu fel rhan o’r broses yma, yn ogystal ag amseru’r cynllun o fewn y rhaglen gyffredinol.

Cytunodd Mr. Sully y dylid trafod cyfleusterau’r ysgolion a’r gymuned fel blaenoriaeth, ond ar hyn o bryd y ceir ansicrwydd ynglŷn â chyfanswm y cyllid ar gael ac amseru dosbarthu’r arian yma.  Y bwriad oedd y dylai’r RhMA ‘newydd’ ddatblygu i fod yn Rhaglen Amlinelliad Strategol (RhAS) ar gyfer Moderneiddio Ysgolion, i’w gyflwyno i Lywodraeth y Cynulliad yn hwyrach yn y flwyddyn.

      NODWYD.

      23.     Cau Capel Calfaria, Yr Hendy
Ystyriwyd, o ganlyniad i natur gyfrinachol y gweithredoedd busnes yn gysylltiedig â’r adeilad uchod, y byddai unrhyw gyhoeddusrwydd yn niweidiol i les y cyhoedd ac felly – 

PENDERFYNWYD, yn ôl rhan 1(2) o Ddeddf Cyrff Cyhoeddus (Mynediad i Gyfarfodydd) 1960, y dylai’r cyhoedd adael y Cyfarfod yn ystod trafodaeth y mater hwn. 

      Cynlluniau Eraill
      24.     Strategaeth Ieuenctid ar gyfer Yr Hendy
      Dywedodd y Clerc nad oedd yn medru sôn am unrhyw gynnydd, am nawr, yn y cynllun ieuenctid a awgrymwyd yn Yr Hendy ac nid oedd wedi derbyn unrhyw wybodaeth parthed anghenion staffio’r Clwb Ieuenctid.

      PENDERFYNWYD cadw golwg ar y mater.

      25.     Cofeb i Terry Price
      Soniodd y Clerc wrth aelodau (ar ran y Cynghorydd S.J. Lloyd-Janes, oedd yn absennol) bod cais wedi ei dderbyn gan aelodau C.R. Yr Hendy yn gofyn i’r Cyngor ystyried codi cofeb priodol mewn lleoliad addas i’r chwaraewr rygbi rhyngwladol, y diweddar Terry Price, oedd yn frodor o’r Hendy.

      PENDERFYNWYD y dylid gohirio ystyried y cynnig tan Gyfarfod nesaf y Cyngor. 

Grantiau Eraill

26.     Llythyron yn Diolch am Grantiau
Gosododd y Clerc ger bron y Cyngor y llythyron diolch am y grantiau a dderbyniwyd gan:-

Cymdeithas yr Anabl Pontarddulais a’r Hendy 

Pwyllgor Eisteddfod Gadeiriol yr Hendy

Pwyllgor Glo-mân

Ambiwlans Sant Ioan – Adran Rhydaman

Clwb Gŵyl Edi

      27.     Ceisiadau am Gymorth Ariannol
Gosododd y Clerc ger bron y Cyngor y ceisiadau am gymorth ariannol a dderbyniwyd.

      PENDERFYNWYD:-

      Prynu hysbysfwrdd ar gyfer Ysgol Llanedi am £440 (+ TAW); ac

      Na ddylid rhoi grant i Shelter Cymru.
Plismona
      28.     Adroddiad yr Heddlu

Gosododd y Clerc ger bron y Cyngor yr Adroddiad ysgrifenedig a dderbyniwyd gan Orsaf Heddlu Rhydaman yn cynnwys y ffigyrau troseddau ar gyfer mis Mai a mis Mehefin yn ardal Tycroes. Cafwyd 6 trosedd ym mis Mai ac roedd 1 ohonynt wedi ei datrys, 2 heb eu datrys ac roedd ymholiadau yn cael eu gwneud mewn perthynas â’r 3 arall. Ym mis Mehefin cafwyd cyfanswm o 8 trosedd: roedd 6 ohonynt wedi eu datrys a 2 heb eu datrys.
NODWYD.

Unwaith eto, ni dderbyniwyd Adroddiad gan Orsaf Heddlu Llwynhendy.

NODWYD.

      Materion Cymunedol Eraill

      29.     Pwyllgor Gŵyl Pontarddulais a’r Hendy – Jiwbilî’r Frenhines 2012
Atgoffodd y Clerc yr Aelodau bod enwebu cynrychiolwyr ar gyfer y Cyfarfod ar y cyd gyda Chyngor Tref Pontarddulais a’r Pwyllgor uchod i’w gynnal yn yr Institiwt, Pontarddulais ar nos Fawrth, y 7fed o Fedi 2010, yn dechrau am 7.00 y.h., er mwyn trafod trefniadau ar gyfer dathlu’r digwyddiad uchod yn 2012, wedi ei ohirio ers Cyfarfod diwethaf y Cyngor.

      PENDERFYNWYD:-

      Y dylai’r Clerc gynrychioli’r Cyngor yn y Cyfarfod uchod.

      30.     Bocsys Blodau
O ran y datganiad yn Adroddiad ysgrifenedig y Tirfesurydd bod bocsys blodau wedi eu gosod erbyn hyn yn y lleoliadau cytunedig a’u bod yn cael eu dyfrhau – 

      NODWYD.

      CYHOEDDUSRWYDD
      Cylchlythyr

      31.     Llais Llanedi
Dywedodd y Clerc ei fod yn deall bod bwriad i gyhoeddi rhifyn cyntaf ‘Llais Llanedi’ yn fuan iawn gan fod y cywiriadau angenrheidiol ac adolygiad y drafft a gyhoeddwyd i’r Cyngor wedi eu gwneud.

      PENDERFYNWYD y dylid cadw golwg ar y mater.

YMGYNGHORI, CYMORTH A GWYBODAETH
      Cynllunio
32.     Ail-ddatblygu Cartref Preswyl Llwyngwern
Roedd y Clerc yn flin i orfod dweud ei fod yn parhau i aros am ymateb o berchnogion yr adeilad uchod yn eu gwahodd i ailystyried ei ailenwi yn ‘Ty Hendy’.

PENDERFYNWYD y dylai’r Clerc fynd ar ôl y mater gyda pherchnogion yr adeilad uchod.

33.     SSE Renewables – Cynllun ar gyfer Fferm Wynt Nant y Moch 

Gosododd y Clerc ger bron y Cyngor lythyr pellach a dderbyniwyd gan y cwmni uchod yn hysbysu ei fwriad i gyflwyno cais am Orchymyn Caniatâd Datblygu ar gyfer fferm wynt newydd ac yn darparu Adroddiad Amgylcheddol Rhagarweiniol a chrynodeb yn amlinellu’r cynigion presennol a’r opsiynau.

NODWYD.

34.     Ceisiadau Cynllunio – Adroddiad y Tirfesurydd
O ran y Ceisiadau Cynllunio a restrwyd yn Adroddiad ysgrifenedig y Tirfesurydd-

NODWYD.

35.     Cyngor Sir Caerfyrddin – Cais i Enwi Datblygiad Preswyl Newydd: 
          Cyn safle Griffiths Pallets, Yr Hendy
Gosododd y Clerc ger bron y Cyngor lythyr o ymgynghoriad a dderbyniwyd gan yr Awdurdod Sir yn gysylltiedig â’r cais a dderbyniwyd gan y datblygwr yn gofyn i’r safle uchod gael ei enwi’n swyddogol.  Nid oedd y datblygwr wedi cynnig unrhyw enwau.

PENDERFYNWYD argymell i’r Awdurdod Sir y dylid enwi’r safle uchod naill ai’n ‘Clos y Wern’ neu ‘Clos Tynywaun’. Roedd yr enw cyntaf yn cyfeirio at enw’r fferm oedd yn berchen ar ran o’r safle yn wreiddiol a’r ail yn cyfeirio at Laethdy Tynywaun, a safodd yno am flynyddoedd maith. 

Materion Eraill

36.     Eisteddfod Genedlaethol 2014

Dywedodd y Clerc nad oedd ganddo wybodaeth bellach i rannu yn gysylltiedig â’r gwahoddiad gan Grŵp Cynghorau Lleol Aman i’r Eisteddfod Genedlaethol i ddod â’r Ŵyl yn 2014 i ardal Aman (yn benodol i Dycroes).

PENDERFYNWYD cadw golwg ar y mater.

37.     Cyngor Sir Caerfyrddin – Tai Fforddiadwy
Soniodd y Clerc ei fod wedi derbyn cyfathrebiad gan Mrs. Lynne Beer, Swyddog Galluogi Tai Gwledig y Cyngor Sir, yn gofyn os byddai’n gallu dod i Gyfarfod y Cyngor er mwyn trafod canfyddiadau yr Arolwg Anghenion Tai a wnaethpwyd ac i siarad am fentrau eraill yn nalgylch y Cyngor.  Dywedodd Mr. Jones ei fod wedi gwahodd Mrs. Beer i fynychu Cyfarfod y Cyngor ym mis Medi.

PENDERFYNWYD y dylid cymeradwyo gweithred y Clerc i wahodd y Swyddog Galluogi Tai Gwledig i fynychu Cyfarfod y Cyngor ym mis Medi.

38.     Materion eraill - Gohebiaeth

Gosododd y Clerc ger bron y Cyngor yr ohebiaeth ganlynol a dderbyniwyd: -
Ymgyrch Diogelu Cymru Wledig – Cyfarfod Blynyddol Cyffredinol
Cyngor Sir Caerfyrddin – TRA48 Pont Abraham i Cross Hands: Cynllun Arfaethedig i Wahardd Gyrru, Gwahardd Troi i’r Dde a Gwahardd Troeon U 

Llywodraeth Cynulliad Cymru – Is-ddeddfau Awdurdodau Lleol yng Nghymru: Ymgynghoriad yn ymwneud â Gweithdrefnau

Derek Vaughan, ASE – Diweddariad Ewropeaidd

Cyngor Sir Caerfyrddin – Cyfrifiad 2011: Llawlyfr i Gynghorwyr
Un Llais Cymru – Amserlen Hyfforddi a Throsolwg

NODWYD.

GWEINYDDIAETH GYFFREDINOL

39.     Defnydd y Gymraeg yng Nghyfarfodydd y Cyngor a Darpariaeth
          Gwasanaethau Cyfieithu Ysgrifenedig
(a)  Mynegwyd pryder bod defnydd y Gymraeg yng Nghyfarfodydd y Cyngor yn 
cael ei niweidio o ganlyniad i duedd rhai Aelodau i siarad Saesneg er mwyn yr unig Aelod nad oedd yn deall Cymraeg.  Dywedodd y Clerc nad oedd eto wedi medru derbyn unrhyw ddyfynbrisiau ar gyfer gwasanaeth cyfieithu ar y pryd heblaw am yr un a gyflwynodd i’r Cyngor yn barod, sef dyfynbris Menter Cwm Gwendraeth.

PENDERFYNWYD, o ystyried y ffaith bod enw da Menter Cwm Gwendraeth yn hysbys a bod y dyfynbris yn rhesymol, y dylid gwahodd Menter Cwm Gwendraeth i ddarparu gwasanaeth cyfieithu ar y pryd yn holl Gyfarfodydd y Cyngor ar sail y dyfynbris uchod, gan ddechrau yng Nghyfarfod y Cyngor ym mis Medi.

(b) Dywedodd y Clerc, yn ogystal, ei fod nawr yn amser addas i adolygu’r gwasanaeth cyfieithu ysgrifenedig a oedd yn cael ei ddarparu i’r Cyngor a’i fod ar hyn o bryd yn casglu dyfynbrisiau ar gyfer darparu’r gwasanaeth.

PENDERFYNWYD y dylid cymeradwyo gweithredoedd y Clerc ac aros am adroddiad pellach ganddo.

40.     Un Llais Cymru – Cynhadledd a Chyfarfod Blynyddol Cyffredinol 

          2010 

Roedd y Cynghorydd D.M. Evans yn flin i ddweud na fyddai’n medru mynychu’r digwyddiad uchod oedd i’w gynnal ym Mhafiliwn Bont, Pontrhydfendigaid ar ddydd Sadwrn, y 9fed o Hydref 2010, yn dechrau am 10.00 y.b. yn ôl yr hyn a benderfynwyd. 

PENDERFYNWYD y dylai’r Cyngor gael ei gynrychioli yn y digwyddiad uchod gan y Cynghorydd D.M. Davies yn lle’r Cynghorydd D.M. Evans yn ogystal â’r Cadeirydd.
41.     ‘Ôl Troed Carbon’ y Cyngor

Tynnodd y Cadeirydd sylw’r Cyngor at ‘ôl troed carbon’ y Cyngor, oedd yn ymddangos fel pe tasai’n tyfu, a gofynnodd p’un ai oedd modd cymryd camau i leihau nifer y papur oedd yn cael ei ddefnyddio.

PENDERFYNWYD y dylid gohirio’r mater tan Gyfarfod nesaf y Cyngor.

42.     Dyddiad Cyfarfod Misol Mis Medi

Cynigiwyd y dylid gohirio Cyfarfod Misol Mis Medi o’r 1af o Fedi 2010 i’r 8fed o Fedi 2010.

PENDERFYNWYD cynnal Cyfarfod Misol nesaf y Cyngor ar yr 8fed o Fedi 2010. 
ADRODDIADAU ERAILL YN  YMWNEUD Â PHRESENOLDEB
      43.     Fforwm Mynediad Lleol - Cyflwyniad
Rhoddodd y Clerc grynodeb o gyflwyniad ar waith Fforwm Mynediad Lleol Sir Gaerfyrddin a roddwyd gan Gadeirydd y sefydliad hwnnw yn Neuadd Y Tymbl, 
Y Tymbl (mewn sesiwn ychwanegol i’r Cyflwyniad Hawliau Tramwy Cyhoeddus a drafodwyd ynghynt yn y Cyfarfod).      
      NODWYD.

Arwyddwyd ……….…………………………                    Dyddiad …………………

